
1 
 

,

 

Pleno do Consello Escolar Municipal de Vigo 
 

ACTA  

(Acta aprobada na Sesión Plenaria do 29/11/2023) 

 

Data 26/04/2023 

Lugar Seminario 5.3, Edificio Administrativo do Auditorio “Mar de Vigo”-UNED. 

Pranta 5ª, Avda Beiramar nº 59.  

Inicio da xuntanza 18:10h (2ª convocatoria) Fin da xuntanza 20:05h 

Asisten  Presidente, Gorka Gómez Díaz 

 Vicepresidente: Antonio Vázquez Vázquez 

Secretario, Pedro Mª Vázquez Iglesias  

Representante da Administración Educativa, Antonio Estévez Rodríguez 

- Sector docente: 

 Raquel Carballo Coello 

 Santiago Rodríguez Sánchez 

 Xoan Xosé Santos Costa 

 Mª Isabel Lago Schramm 

- Sector usuarios/as:  

 Mª Bertila Fernández Pérez 

 Pedro Xosé Castañón Valls 

 Yolanda González Larrañaga 

 Joel Covelo Gallego 

- Sector social: 

 María Aurora Alonso Sáenz de Miera 

 Juan Ramón Castro Cota 

 Isabel López Lorenzo 

 Antonio Vázquez Vázquez 

Escusan asistencia  Sector docente: Emma Iglesias Arbor 

 Sector docente: Miguel Ángel López González 

 Sector docente: José Manuel Pérez Rodríguez 

 Sector docente: Yolanda Benito de Tapia 

 Sector social: Pilar Álvarez Rey  

 Sector social: Óscar Álvarez Gallego  

 Sector social: Enrique Alonso Rodríguez 

 Sector social: Antonia Céspedes Balongo 

Non asisten  Sector docente: Leonor Gala Torres Sabín 

 Sector docente: Jose Manuel Pérez Rodríguez 

 Sector usuarios: Iria Salvande Lorenzo 

 Sector usuarios: Leticia Caldas Filgueira 

 Sector usuarios: Alfonso Otero Guinea 

 Sector usuarios: Sergio Pico González 

 Sector Social: Eladio Fernández Pérez 

 Sector social: José Álvarez Carpintero 

Asistencia Técnica Ana Isabel Castro Davila_Asistencia técnica, regulada no artigo 9.2 do 

Regulamento de organización e funcionamento do CEMV. 

 

Orde do día 

 

ORDE DO DÍA: 

1.- Aprobación da acta anterior, se procede. 

2.- Informe da Presidencia 

3.- Informe das comisións de traballo do CEMV  

4.- Propostas de mocións: 

4.1.- Moción de Bertila Fernández Pérez, Conselleira polo sector usuarios/as, 

representante da FOANPA, a través da Comisión Pedagóxica e de Innovación 

Educativa sobre a educación inclusiva. 

4.2.- Moción de Bertila Fernández Pérez, Conselleira polo sector usuarios/as, 

representante da FOANPA, a través da Comisión Pedagóxica e de Innovación 

Educativa sobre a visibilización o traballo do CEMV 

4.3.- Moción de Bertila Fernández Pérez, Conselleira polo sector usuarios/as, 

representante da FOANPA, a través da Comisión Pedagóxica e de Innovación 

Educativa solicitando que se retome o traballo do Consello asesor da infancia, 

Municipal dos deportes, e o das Migracións. 

4.4.- Moción de Bertila Fernández Pérez, Conselleira polo sector usuarios/as, 

representante da FOANPA, a través da Comisión Pedagóxica e de Innovación 

Educativa sobre a falta de resposta da Admón. Educativa ao CEMV. 

4.5.- Moción de Antonio Vázquez Vázquez, Vicepresidente  do CEMV a través da 

Comisión Pedagóxica e de Innovación Educativa sobre a Alfabetización Dixital. 

4.6.- Moción de Antonio Vázquez Vázquez, Vicepresidente  do CEMV a través da 

Comisión Pedagóxica e de Innovación Educativa sobre as clases particulares. 

4.7.- Moción de Antonio Vázquez Vázquez, Vicepresidente  do CEMV a través da 

Comisión Pedagóxica e de Innovación Educativa sobre os trastornos alimentarios. 

4.8.- Moción de Bertila Fernández Pérez, Conselleira polo sector usuarios/as, 

representante da FOANPA, a través da Comisión de Equipamentos e Planificación 

Educativa sobre o catálogo de especialistas. 

4.9.- Moción de Conselleiro polo sector usuarios/as, representante da FOANPA, a 

través da Comisión de Equipamentos e Planificación Educativa sobre os conserxes. 

4.10.- Moción de Antonio Vázquez Vázquez, Vicepresidente  do CEMV a través da 

Comisión de Equipamentos e Planificación Educativa sobre a oferta educativa. 

4.11.- Moción de Antonio Vázquez Vázquez, Vicepresidente  do CEMV a través da 

Comisión de Equipamentos e Planificación Educativa sobre homologacións e 

validacións. 

4.12.- Moción de Antonio Vázquez Vázquez, Vicepresidente  do CEMV a través da 

Comisión de Equipamentos e Planificación Educativa sobre o transporte escolar 

4.13.- Moción de Antonio Vázquez Vázquez, Vicepresidente  do CEMV a través da 

Comisión de Equipamentos e Planificación Educativa sobre a necesidade dunha 

Delegación Territorial de Educación en Vigo. 

4.14.- Moción de Joel Covelo Gallego, Conselleiro polo sector usuarios/as, 

representante do alumnado, a través da Comisión do Alumnado sobre a necesidade 

de crear un Consello da Infancia e Adolescencia en Vigo. 

5.- Rogos e preguntas. 

  

Intervencións realizadas e acordos adoptados 

1.- Aprobación da acta anterior, se procede. 

A representante de directores de secundaria pide que se corrixa na acta o seu apelido, xa 

que aparece como María Aurora Alonso Suárez de Miera, cando o seu apelido é Sáenz de 

Miera. Tómase nota do cambio e procédese á votación da acta que previamente se enviou a 

tódolos membros do Pleno para a súa lectura.  

 

Acordo 

Acórdase por unanimidade aprobar a acta da Xuntanza Plenaria do 30 de novembro de 

2022. 

 

2.- Informe da Presidencia do CEMV 

O Presidente inicia a súa intervención pedindo desculpas xa que non pode falar moito por 

prescrición médica, ao ser recentemente intervido das cordas vocais. Explica que quixo 

asistir igualmente xa que é o último Pleno deste mandato que remata agora co proceso de 

eleccións municipais de maio. Quere aproveitar para dar as grazas a tódolos membros do 

Consello, por todo o que levan aportado nestes anos, e en especial aos alumnos por ter sido 

tan activos. Di que foron 4 anos moi condicionados pola pandemia e que fixo que toda a 

comunidade educativa tivera que facer un esforzo adicional nunhas circunstancias moi 

adversas, e que desde logo todos, sen excepción, estiveron á altura. Por este motivo quere 

unha vez máis agradecerlle ao profesorado, equipos directivos, alumnado, familias e ás 

administracións implicadas o esforzo feito e o seu comportamento exemplar. Di que desde 

o Concello trataron tamén de estar á altura e pensan que así o fixeron tanto coas limpezas 

extras como na compra de PC para quen os necesitou.  

Facendo balance dos 4 anos, di que se fixeron moitas inversións en educación por parte do 

Concello. Cubrición de patios, renovación de pistas polideportivas, baños,... obras que 

nunha parte importante ían máis alá do mantemento que é para o que teñen competencia, 

pero vendo aos centros educativos no estado no que están non poden mirar para outro lado 

e tiveron que facer investimentos, que non son a súa competencia. Recalca que desde o 

2007 se investiron 115.000 millóns de euros en mantemento dos centros, cun incremento 

notable nos últimos anos. Ademais disto, nestes anos houbo un incremento do 24% no 

orzamento destinado a autoxestión dos centros. 

Informa de que nese curso, para tratar de aliviar a carga económica que supón o inicio do 

curso ás familias, sacáronse bolsas para a compra de libros de todo o alumnado matriculado 

en ensino obrigatorio, asignándolle a cada alumno 205€. Aproveita para felicitar ao equipo 

do Departamento de Educación porque foron quen de verificar as 23.000 solicitudes que 

houbo nun prazo de 40 días laborables. O resultado foron 20.756 aprobadas e 1.900 para 

subsanar algún erro e comunica que nesa semana se comezarán a facer os pagos. 

Explica que se acaba de adxudicar o novo contrato de limpeza. Comenta que hai directores 

que xa lle pediron facer os reforzos de limpeza polas mañás pero explica que teñen que 

esperar a que se inicie o contrato e ver como se pode facer ese reforzo. Di que si se vai 

manter nos centros de maior matrícula que era nos que se viña facendo pero que teñen que 

analizar cada caso particular.  

En canto ás escolas infantís comenta que nese curso se implementou a gratuidade total do 

ensino infantil, incluíndo servizos complementarios, comedor,... Lembra que xa en anos 

anteriores era totalmente gratuíto para o 80% dos nenos pero que agora se ampliou a 

gratuidade a todos e todas. Lembra que nestes catro anos se abriu a escola infantil de 

Bembrive e está a piques de abrirse a da Praza da Industria.  

Con respecto ao tema dos porteiros vixiantes, explica que se vai rematar agora o proceso 

selectivo que se convocou para crear unha bolsa de emprego e que unha vez se resolva que 

se contratará a este persoal.  

En canto ás 100 bolsas para a estadía en países estranxeiros para alumnado da Escola de 

Idiomas, comenta que se están en pleno proceso de presentar solicitudes e que espérano ter 

resolto en xuño, igual que o proceso de Vigo en Inglés e adianta que para vindeiras 

convocatorias se está pensando en incorporar tamén o francés e o alemán nestas 

experiencias de inmersión lingüísticas. O programa de Vigo en Inglés, desde 2007 foron 20 

millóns de euros dos que se beneficiaron 10.000 nenos e nenas da cidade.  

Como non sabe se vai seguir no Consello o curso que vén quere aproveitar para despedirse 

e decir que foi unha honra presidir este órgano así como ser Concelleiro de Educación na 

súa cidade. Asemade, quere facer unha autocrítica no que compete ao ámbito local, xa que 

sabe que aínda hai moitas cousas que mellorar, e pide desculpas por se algunha se nalgún 

momento non puido solucionar todo o que el quixera. 

 

3.- Informe das comisións de traballo do CEMV 

Informe da Com. de Equipamentos e Planificación Educativa: 

 Santiago Rodríguez, comeza por agradecer o traballo feito polos membros da comisión e 

en especial polas persoas que elaboraron as mocións Así mesmo lembra que a Comisión 

está aberta á incorporación de novos membros. Continúa presentando o informe: 

A Comisión de Equipamentos do Consello Escolar Municipal de Vigo detecta e aborda as 

seguintes problemáticas durante o actual curso 2022/23: 

 Deficiencias referidas á falta de centros públicos nalgunhas áreas (centro, Navia) ou 

de infrautilización dos existentes nalgúns casos, fundamentalmente no extrarradio 

urbano. 

 Necesidade de ampliación da oferta educativa existente. 

 Deficiencias referidas á mobilidade canto ao tránsito viandante na contorna dos IES 

de Coia-Navia e canto aos horarios e frecuencias no transporte urbano nos centros 

do Meixueiro. 

 Falta de recursos para afrontar as crecentes necesidades de atención á diversidade de 

aprendizaxes e á variada casuística de trastornos de saúde mental. 

 Falta de atención da administración educativa a todas estas problemáticas. 

Todas elas deron lugar a diversas mocións presentadas ao Pleno do Consello Escolar que 

inclúen os seguintes asuntos: 

 creación do instituto de Navia, renovación da zonificación escolar e denuncia do 

incumprimento destes compromisos asumidos verbalmente; 

 ampliación da oferta escolar pública, especialmente nos estudos da formación 

profesional, e dos servizos complementarios xunto á asunción dos comedores; 

 reacondicionamento urbanístico nos desprazamento nos barrios de Coia e Navia; 

 dotación de recursos horarios, organizativos, formativos e de persoal docente e 

doutros profesionais para atender a diversidade e o benestar do alumnado; 

 melloras nos procedementos de homologación/validación de titulacións, 

acollemento escolar, servizos de conserxaría e limpeza, de becas de comedor; 

mellora dos programas de reforzo escolar, incorporación de programas de 

alfabetización mediática e da gratuidade universal dos libros de texto no ensino 

obrigatorio; 

 moción para a transparencia da administración educativa e a súa comunicación coa 

comunidade escolar; creación dunha delegación comarcal de Vigo/Pontevedra-Sur. 

Informe da Com. Pedagóxica e de Innovación Educativa: 

Bertila Fernández presenta o informe da Comisión, pero antes agradece aos compañeiros da 

comisión o traballo feito: 

 

O plan de traballo da Comisión Pedagóxica do CEMV séguese a manter. Intentouse seguir 

o plan marcado, pero non se acadaron completamente os obxectivos marcados. 

Facendo un exercicio de autocrítica, a asistencia ás comisións e a participación foron 

mínimas. Os axentes que conformamos o CEMV debemos retomar a capacidade de diálogo 

e entendemento e coller da man os fíos nos que estamos de acordo. 

Debater e chegar a consenso é a única forma de chegar a un futuro educativo inclusivo, 

digno e de calidade. 

Temos que marcarnos o obxectivo de ser COMUNIDADE EDUCATIVA, para o que 

precisamos a implicación de todas e todos. 

O CEMV é o foro educativo máis representativo de todos os sectores da Comunidade 

Educativa. 

Temos moitos recursos á man e ferramentas que estamos a desprezar. Somos unha 

plataforma dende a que podemos levar as voces do alumnado, familias, profesorado a onde 

teñamos que chegar. Participemos activamente e aproveitemos este foro para, entre todas as 

persoas que aquí estamos, mellorar o ensino. 

Informe da Comisión do alumnado 

Joel Covelo presenta o informe: 

 

Desde a Comisión do alumnado seguimos a traballar seguindo o plan establecido a inicio 

de curso. 

Para empezar, seguimos atendendo ás demandas que nos achegan. Unha delas xa foi 

reivindicada polos membros desta comisión en algunha reunión de comisións e traballo. 

Presentamos unha proposta para que o Concello cree un Consello da Infancia e 

Adolescencia, que sirva como canle para todos os nenos, nenas e adolescentes da nosa 

cidade e que estes poidan chegar ás diferentes administracións que toman decisións acerca 

da nosa vida cotiá e que mais nos afectan. Isto é algo fundamental que fomentará a 

participación da xente nova viguesa nos ámbitos políticos, culturais, deportivos e sociais 

da nosa cidade. 

Tamén seguimos estudando a maneira de convocar aos representantes dos Consellos 

Escolares de centro a unha reunión para que nos poidan dar traslado das problemáticas 

que teñen en cada un dos seus centros para facer mais efectiva a comunicación entre todos 

os representantes de alumnos da urbe. 

Por outra banda, e aínda que non termina de estar solucionado, conseguimos manter xunto 

co director do IES Carlos Casares unha reunión coa xefa do Servizo municipal de 

Transporte, para solucionar o grave problema que ten o IES co seu transporte, tema polo 

que xa presentamos diferentes mocións neste Consello. Nesta xuntanza aproveitamos 

para comentar os graves déficits que sofre o sistema de transporte urbano do que fai uso 

o alumnado de toda a cidade. 

 

4.- Propostas de mocións: 

4.1.- Moción de Bertila Fernández Pérez, Conselleira polo sector usuarios/as, 

representante da FOANPA, a través da Comisión Pedagóxica e de Innovación 

Educativa sobre a educación inclusiva. 
 

Bertila Fernández explica que esta moción, ou unha parecida xa se levou varias veces ao 

Pleno, pero que é preciso seguir insistindo. Explica que hai un goteo de familias que se 

achegan ás portas de Foanpas pedindo axuda. Hai moitas promesas feitas pero a realidade é 

que estas familias están desesperadas porque non fan máis que atoparse con portas 

pechadas e atrancos: 

 

ANTECEDENTES 

Dende FOANPAS levamos varios anos reclamando un salto cualitativo cara a unha 

educación pública inclusiva e de calidade para todos e todas, na que non se realice 

distinción algunha en razón de procedencia, cor, sexo, lingua, relixión, diversidade 

funcional, diversidade física, diversidade intelectual, orixe social ou calquera outra 

condición. Pero nos últimos cursos, vimos asistindo a uns recortes de persoal docente que 

afectan á calidade do ensino, supoñendo unha diminución da mesma. Os/as docentes 

enfróntanse cada vez a un alumnado máis diverso, con diferentes circunstancias e 

necesidades, que precisa unha resposta adaptada e accesible. Isto faise complicado se non 

se dota aos centros dos recursos necesarios, tanto materiais como humanos, tendo en conta 

non só os números, senón as necesidades reais. As situacións coas que está a convivir a 

comunidade educativa dos centros públicos son tales como: saturación de alumnado, 

compartir centros diferentes e en ocasións moi arredados entre si (en diferentes concellos), 

vacantes sen cubrir ou tardanza nas adxudicacións, compatibilización con cargos directivos 

e outras circunstancias que afectan ao traballo do profesorado. 

 

TEXTO: 

Polo exposto, FOANPAS, propón que se adopten os seguintes acordos: 

- Que se lle esixan á Administración Educativa os medios necesarios para garantir unha 

educación pública inclusiva e de calidade, na que se dea resposta ás necesidades de 

todo o alumnado e na que se poña en valor a labor dos/as docentes. 

 

Acordo 

Apróbase por unanimidade a moción sobre a educación inclusiva. 

 

 

4.2.- Moción de Bertila Fernández Pérez, Conselleira polo sector usuarios/as, 

representante da FOANPA, a través da Comisión Pedagóxica e de Innovación 

Educativa sobre a visibilización o traballo do CEMV 
 

ANTECEDENTES 

O CEMV é o foro educativo da nosa cidade. Estamos representados todos os sectores da 

comunidade educativa. Que mellor que nas xuntanzas das tres comisións: estudantado, 

equipamentos e pedagóxica, nas que se plantexan e debaten as situacións que día a día 

vivimos neste eido. A educación é a clave do futuro, investir nela lévanos a traballar cara a 

unha sociedade construtiva, inclusiva, dinámica, creativa, solidaria, autocrítica... 

O modelo e sistema educativo ten que mudar segundo as necesidades dos tempos. Dende o 

CEMV temos o compromiso de levar a cabo ese debate construtivo entre todos e todas, non 

deixar pasar de longo as situacións complicadas que afectan sobre todo ao alumnado, darlle 

resposta se procede e trasladar a quen corresponda as mocións que neste foro se presentan 

para acadar solucións. Compromiso, responsabilidade e ter as cousas claras neste CEMV 

son a clave. Para iso debemos dar eses pasos. Tamén é importante e necesario visibilizar o 

CEMV cara a cidadanía, para que sexa coñecedora do que sucede, preocupa e do traballo 

que se realiza neste foro. 

 

TEXTO: 

Polo exposto, propoñemos que se adopten os seguintes acordos: 

 

- Solicitamos o compromiso de traballo das conselleiras e dos conselleiros con un 

debate san. 

 Visibilización por parte do Concello de Vigo deste CEMV. 

 

 

Santiago Rodríguez comenta que ultimamente lle dá a sensación de que o debate se está a 

producir máis no se das Comisións que no propio Pleno, ao que se chega xa cos temas moi 

traballados e moi debatidos. E parece que logo no Pleno non hai máis debate, que no Pleno 

falta que se analicen os temas. 

 

Acordo 

Apróbase por unanimidade a moción sobre a visibilización o traballo do CEMV 

 

 

4.3.- Moción de Bertila Fernández Pérez, Conselleira polo sector usuarios/as, 

representante da FOANPA, a través da Comisión Pedagóxica e de Innovación 

Educativa solicitando que se retome o traballo do Consello asesor da infancia, 

Municipal dos deportes, e o das Migracións. 
 

ANTECEDENTES 
A educación das cativas e cativos, das mozas e mozos, é corresponsabilidade de todas as 

persoas que, dalgún xeito, están no entorno da rapazada. 

É certo que a sociedade, en xeral, educa. As persoas que forman parte da vida comercial, 

social, industrial, os medios de comunicación, entidades veciñais, entidades deportivas, etc. 

Todas forman parte do tecido social. 

A escola é unha microsociedade onde se reflicten, indudablemente, as situacións que nos 

rodean: familiares, sociais, laborais, o mundo do lecer, desequilibrios sanitarios, as 

migracións. 

Na nosa cidade contabamos con tres consellos municipais moi significativos: 

- Consello Asesor da Infancia, dependente de Benestar Social: as entidades aquí 

representadas trasladaban o día a día, aportando unha grande información das 

necesidades reais da infancia en todos os contextos. 

“Aprendizaxe, posta en común, busca de solucións”. 

Necesario. Grandes expertos da vida. Visión clara e concisa. 

- Consello Municipal das Migracións, dependente de Benestar Social: foro específico 

da realidade das migracións, de novo, persoas vinculadas coas situacións que se 

producen a diario, trasladan esa visión como ninguén, que dá pé a non ter dúbidas. 

- Consello Municipal dos Deportes: este consello é necesario para visibilizar os 

beneficios do deporte na nosa cidade, fortalezas, melloras a levar a cabo, 

aprendizaxe... 

O vínculo coa educación é moi directo. As escolas deportivas municipais dan acubillo a 

moitas nenas e nenos da nosa cidade, ofrecendo unha grande variedade de modalidades 

deportivas. Sería un paso cualitativo recuperar este Consello. 

O deporte é educativo, inclusivo, foro de convivencia. A relación de entidades deportivas e 

educativas, enriquece de xeito evidente o plantexamento e melloras destas actividades, 

tendo en conta os contextos persoais das nenas e dos nenos que acceden ou poderían 

acceder a estas escolas. 

A diversidade e as necesidades específicas teñen que ser unha normalidade no día a día. 

Tamén temos o Consello da Lingua que se veu afectado pola pandemia da COVID – 19. 

Non se volveu convocar polo que sería preciso retomar a súa actividade e poñer en valor a 

nosa lingua e traballar con ela. 

A participación da comunidade educativa nestes consellos é imprescindible, xa que a 

aportación vai ser beneficiosa á hora de tomar decisións consensuadas. 

A interrelación destes consellos co CEMV vai dar unha maior calidade ós temas 

relacionados coa infancia. Educación, deporte, migracións e infancia teñen que compartir e 

ir da man. 

 

TEXTO: 

Polo exposto, propoñemos que se adopten os seguintes acordos: 

 Solicitamos a reactivación destes consellos municipais para unha mellora da vida 

educativa, social, deportiva e de ocio da cidade. 

 Solicitamos se inste á concellería de normalización lingüística a que convoque o 

Consello da Lingua. 

 Solicitamos que haxa unha interrelación entre estes consellos e o CEMV. 

 

Yolanda González pregunta, pola referencia que se fixo ao deporte na cidade, que en Teis 

están coas dúas piscinas pechadas e que non teñen noticias sobre cando se van a abrir. 

Gorka Gómez comenta que o problema da piscina de Teis supuxo un destrozo monumental, 

a obra estse a licitar por máis de 1 millón de euros, isto supón un prazo de tarmitación de 

varios meses. Yolanda pregunta se mentras tanto non se pode usar a piscina da ETEA. 

Gorka di que el non ten os datos suficientes porque non é a súa área pero alí pensa que se 

fixera unha plataforma para a ximnasia acrobática, que era unha demanda de moitos clubes. 

Di que por parte do Concello hai moito interese en que a piscina se poida  abrir o antes 

posible pero os plazos da administración son moi lentos. Entende que os usuarios e clubes 

da zona están afectados pero que se está facendo todo o posible  por volver a dar o servizo 

o antes posible.  

 

Acordo 

Apróbase por maioría de votos (13 afirmativos e 1 abstención)a moción solicitando que se retome 

o traballo do Consello asesor da infancia, Municipal dos deportes, e o das Migracións 

 

4.4.- Moción de Bertila Fernández Pérez, Conselleira polo sector usuarios/as, 

representante da FOANPA, a través da Comisión Pedagóxica e de Innovación 

Educativa sobre a falta de resposta da Admón. Educativa ao CEMV. 

 

Bertila Fernández comenta que esta moción é un recordatorio da que se aprobou no anterior 

Pleno, pero que é necesario retomar, xa que a situación coa Consellería de Educación segue 

sendo a mesma. 

 

ANTECEDENTES 
O traballo das comisións do CEMV é inmersivo. As mocións presentadas no pleno e 

dirixidas ás distintas administracións, merecen e deben ser respectadas. 

Facendo referencia ás mocións dirixidas á Xefatura Territorial de Educación de Pontevedra 

da Consellería de Educación carecen de resposta. 

Como podemos interpretar isto? É falta de interese polos temas presentados? Unha falta de 

respecto a quen presenta as mocións, ben sexan persoas ou entidades? Falta de empatía? 

As crianzas teñen dereito a ser respectadas e a recibir respostas. Merecen solucións. Que 

exemplo lles estamos a dar? 

 

TEXTO: 
Polo exposto, propoñemos que se adopten os seguintes acordos: 

 Solicitamos que a Consellería de Educación dea resposta ás mocións que se 

presentan dende este Consello Escolar Municipal. 

 

 

Pedro Xosé Castañón recalca o que se di na moción, para el isto é unha falla de respecto 

intolerable. Este órgano representa a toda a comunidade educativa da cidade máis populosa 

de Galicia. Moitas das mocións que se presentan van dirixidas ao eido autonómico e esta 

falla de resposta é moi triste. Alén de que esta sexa positiva ou negativa o menos que 

deberían é contestar.  

Antonio Vázquez quere deixar constancia de que está totalmente de acordo coa moción 

como xa o manifestou en mocións de Plenos anteriores.  

 

Acordo 

Acórdase aprobar por unanimidade a moción sobre a falta de resposta da Admón. Educativa ao 

CEMV 

4.5.- Moción de Antonio Vázquez Vázquez, Vicepresidente  do CEMV a través da 

Comisión Pedagóxica e de Innovación Educativa sobre a Alfabetización Dixital. 

 

ANTECEDENTES: 

Hoxe en día somos conscientes da enorme influencia que a comunicación ten nas nosas 

vidas, incidindo na formación das persoas, e máxime co enorme desenvolvemento das redes 

sociais. Esta influencia ten aumentado exponencialmente no mundo educativo coa chegada 

ás aulas dos ordenadores, das tablets, dos móbiles, etc. Todo isto levou á UNESCO a 

ocuparse desa problemática aprobando as chamadas “leis da alfabetización mediática e 

informacional” (MIL), que son as seguintes: 

1ª -Todos os medios son igual de competentes. 

2ª.-Todos somos creadores e transmisores de información. 

3ª.-Precaución coa información non neutral ou falsa. 

4ª.-Todos temos dereito á información 

5ª.-A importancia da alfabetización ao longo da vida. 

 

Nalgúns países considerouse que o tema debía pasar a ser unha prioridade. Tal é o caso de 

Finlandia. Resulta frecuente atopar a este país á cabeza de todo tipo de rankings (igualdade 

de xénero, transparencia, educación…). Informes recentes da Open Society ou a Reuters 

Institute tamén sitúan á súa poboación como a máis resiliente fronte a desinformación. 

Ademais dos distintos organismos públicos, en Finlandia existen máis dun centenar de 

organizacións non gobernamentais relacionadas coa alfabetización dixital ou a verificación 

de feitos (destacando no eido educativo a Sociedade Finlandesa de Educación Mediática, 

moi implicada na formación do profesorado e na elaboración de materiais para traballar na 

aula). 

Esta preocupación pola alfabetización mediática aumentou significativamente a partir do 

ano 2014 (ocupación rusa de Crimea), dados os enfrontamento de Rusia e Finlandia dende 

a Segunda Guerra Mundial. Diante disto, o Instituto Nacional Audiovisual, o principal 

organismo que vela polos bos hábitos de consumo informativo da sociedade finlandesa, 

xunto coas autoridades educativas, fixo que aumentaran nas aulas os contidos  relacionados 

coa alfabetización mediática. Establecendo  una serie de obxectivos: 

 fomentar a capacidade crítica 

 desenmascarar a información falsa que se presenta como verdadeira 

 detectar e analizar criticamente a publicidade encuberta  

 detectar datos falsos que se presentan como se fosen feitos científicos.  

 promover a capacidade de verificar datos 

 analizar posibles campañas de desinformación 

 concienciar contra o ciberacoso (unha das grandes preocupación da sociedade finesa). 

Toda esta problemática que en Finlandia e noutros países europeos está moi presente, 

parece que non está moi presente en Galicia, malia que hai centros educativos onde xa 

teñen aparecido casos dunha utilización desaxeitada das redes sociais. 

TEXTO: 
Por todo isto sería desexable que dende a Administración Educativa e empece a traballar 

sen presas, pero sen pausa, na alfabetización mediática. 

 

Acordo 

Acórdase aprobar por unanimidade a moción sobre a Alfabetización Dixital. 

 

 

4.6.- Moción de Antonio Vázquez Vázquez, Vicepresidente  do CEMV a través da 

Comisión Pedagóxica e de Innovación Educativa sobre as clases particulares. 
 

ANTECEDENTES: 
No mes de xaneiro deste mesmo ano, o catedrático de Didáctica y Organización Escolar da 

UNED Juan Manuel Moreno e o economista Ángel Martínez presentaban o traballo 

“Educación en la sombra en España. Una radiografía del mercado de clases particulares 

por etapa escolar, capacidad económica de los hogarares, titularidad de centro y 

Comunidad Autónoma” (EsadeEcPol. Enero de 2023. 

Este traballo o que fai é analizar a “Encuesta de Gasto de los Hogares en 

Educación”(EGHE) no período 2019-20, na que se recolle que a cantidade de diñeiro 

gastada polas familias españolas en “clases particulares” ascendeu a 1.700 millóns de €  

(non aporta datos específicos de Galicia),  sendo a porcentaxe do alumnado que recorreu a 

estas clases do 47 % (46,5 % da rede pública e 50,1 % da rede concertada), sendo o gasto 

medio por alumna/o 270 €.  

Asemade, de cada 3€ gastados en clases particulares en España, 2€ van la “ampliar e 

perfeccionar” e 1€ para “reforzar e recuperar”. 

Por outra banda, os idiomas concentran o 46 % do gasto en clases particulares. 

 

Tendo en conta que se ten disparado tanto o gasto como a penetración das clases 

particulares (case que a metade do alumnado as reciben), e que se trata dunha tendencia que 

contribúe a aumentar as desigualdades, parece una cuestión a ter en conta. 

O máis preocupante, de tódolos xeitos, é ese importante gasto que as familias fan, segundo 

os datos do estudio, no reforzo en materias centrais ou, se se quere, troncais do currículo. O 

que, polo demais, significa en termos de necesidades básicas non cubertas, ou non 

totalmente cubertas, polo sistema educativo, co que isto significa para as familias de clase 

baixa, que son as únicas que aumentaron o gasto de forma significativa en clases 

particulares en 2019 e 2021: os fogares dun quintil 1 de renta (20 % da poboación con renta 

mais baixa) que contratan estas actividades gastan unha media de 600 euros ao ano. En 

clases de reforzo, o gasto medio por alumno de familias más pobres (75 euros) é case que o 

mesmo que na media as escolas totalmente privadas (76,5). 

Todo isto amosa a insuficiencia de reforzos gratuítos nos propios colexios e institutos 

públicos, como os que se ofrecen a través do programa PROA.  

 

TEXTO: 
Por todo isto o CEMV considera que de xeito urxente e coa maior axilidade posible as 

administracións educativas, estatal e autonómica, deben potenciar os programas de 

auténtico reforzo educativo, así coma cantas medidas sexan precisas para os centros 

educativos (baixada de ratios e reforzo de persoal), co fin de normalizar unha atención 

acorde ás necesidades reais do alumnado. 

Acordo 

Acórdase aprobar por unanimidade a moción sobre as clases particulares. 

 

4.7.- Moción de Antonio Vázquez Vázquez, Vicepresidente  do CEMV a través da 

Comisión Pedagóxica e de Innovación Educativa sobre os trastornos alimentarios. 

 

ANTECEDENTES: 

Nos últimos anos a saúde mental da mocidade e dos adolescentes tense deteriorado. É 

xunto cos trastornos de ansiedade ou de depresión, os factores que afectan a alimentación 

empezan a ser preocupantes segundo diversos estudios que pouco a pouco van tratando de 

poñer luz nesta temática. Segundo a revista “Jama Pediatrics” analizando a situación en 16 

países concluíu que o 22 % dos nenos e dos adolescentes sofren este tipo de problemas, 

que, polo xeral, son a antesala de problemas máis graves.  

Son os chamado “Trastornos da conducta alimentaria (T.C.A.)”. Presentan patróns 

persistentes de comer non saudablemente ou seguir dietas non saudables. Os trastornos 

máis comúns inclúen a anorexia, a bulimia, o trastorno por atracón, ou trastorno por 

evitación. Os trastornos alimentarios son afeccións graves de saúde mental relacionados por  

conductas alimentarias. 

 

TEXTO: 
O CEMV considera que sería desexable que diante do posible incremento dos casos de 

T.C.A que algún investigadores plantexan como hipótese, se tomaran por parte das 

autoridades educativas e sanitarias medidas como: 

 detección temperá, tendo en conta que os especialistas inciden en que estas 

conductas se inician entre os 12 e o14 anos de idade. 

 campañas que fomenten hábitos alimenticios correctos e una imaxe corporal 

positiva. 

 elaborar protocolos de actuación para os centros educativos. 

 trasladar información básica aos centros e ao profesorado. 

 poder contar co apoio de  profesionais externos (psiquiatras, psicólogos, 

nutricionistas, profesionais da actividade física e o deporte, etc).  

 

Acordo 

Acórdase aprobar por unanimidade a moción sobre os trastornos alimentarios. 

 

 

4.8.- Moción de Bertila Fernández Pérez, Conselleira polo sector usuarios/as, 

representante da FOANPA, a través da Comisión de Equipamentos e Planificación 

Educativa sobre o catálogo de especialistas. 

ANTECEDENTES: 
No ano 2007, a Consellería de Educación xunto cos sindicatos, asinaron o acordo no que se 

recolle o catálogo de especialistas. Neste documento, establécese que, en educación infantil 

e primaria, a dotación de persoal de orientación, PT e AL vai en función das unidades dos 

centros de ensino. 

Por aquel entón, a asignación estaba adaptada á situación que se daba nese intre, pero todo 

cambia e evoluciona e a escola non queda atrás. Neste intre o catálogo non está actualizado 

polo que non dá resposta ás necesidades reais que se atopan día a día na escola. Hai centros 

que por catálogo non lles corresponde un recurso, pero si o precisan, e moito. 

A modificación do catálogo é necesaria para dotar ós centros dos recursos necesarios para 

atender á diversidade, o que vai repercutir positivamente no alumnado, no profesorado e, en 

definitiva, no ensino público. 

TEXTO: 
Polo exposto, FOANPAS, propón que se adopten os seguintes acordos: 

 Que se lle solicite á Administración Educativa que negocie a ampliación do 

catálogo de especialistas establecendo a dotación por necesidades, non só por 

unidades. 

Santaiago Rodríguez comenta que isto é algo que está previsto na norma, a dotación de Pts 

e Als pero non se reforza na medida que se considera necesaria.  

Acordo 

Acórdase aprobar por unanimidade a moción sobre o catálogo de especialistas. 

 

4.9.- Moción de Conselleiro polo sector usuarios/as, representante da FOANPA, a 

través da Comisión de Equipamentos e Planificación Educativa sobre os conserxes. 

 
ANTECEDENTES: 

 

25 centros públicos da nosa cidade estiveron sen persoal de conserxaría (tecnicamente 

oficiais de mantemento) durante varios meses (algúns mesmo dende abril por baixas 

médicas). A principios de febreiro o Concello de Vigo contratou a 14 persoas a xornada 

completa polo que moitas delas deben repartir o seu tempo entre dous centros. 

Esta é unha solución temporal xa que coa convocatoria das bolsas de traballo o novo 

persoal será contratado unicamente por 6 meses... reiterando deste xeito a situación antes 

exposta e que se prolonga no tempo.  

A devandita situación provoca a deficiente ou nula atención das tarefas cotiás que 

desenvolven estes e estas oficiais: 

 Apertura e peche dos centros. É a primeira persoa que chega ao centro e prepara o 

mesmo para o comezo da actividade (abre portas e persianas, acende luces e 

calefacción) e tamén a encargada de abrir a entrada durante a xornada matutina. Coa 

súa carencia quen realiza estas labores é o equipo directivo e o persoal docente 

desatendendo as clases. 

 Labores de control de acceso ó centro, polo que a súa falta incide negativamente na 

seguridade das escolas (especialmente no alumnado de máis curta idade e o 

alumnado NEAE). 

 Traballos de mantemento e pequenos arranxos. Tendo en conta que a maioría dos 

edificios teñen unha antigüidade considerábel este mantemento é fundamental para 

a conservación das instalacións. 

 Limpeza e mantemento de zonas exteriores (corta de herba, retirada de follas, etc.) 

polo que os nosos patios tamén están descoidados. 

 

TEXTO: 

 

Polo tanto dende FOANPAS, e co gallo de non prolongar un escenario que vai en 

detrimento das horas pedagóxicas, instamos ao Concello de Vigo a proporcionar unha 

solución definitiva que remate coa temporalidade deste persoal de consexaría e que 

asemade o dote da formación necesaria para as variadas e diversas tarefas que desempeña. 

----------------------------------------------------------------------------------------------------------- 

Gorka Gómez comenta que no mes de outubro se iniciou o proceso selectivo dos porteiros 

vixiantes. Este proceso constaba de tres probas e agora estanse tramitando os recursos da 

segunda proba. A idea é que se resolva pronto, que os porteiros comecen xa a traballar no 

vindeiro curso e que van a ser contratados por 9 meses, o que dará tempo a ver que 

alternativas hai na contratación para solucionar este tema dunha vez por todas. Quere 

comentar que neste proceso se enfadou con algún director, porque na última xuntanza que 

tivo con todos eles e elas que lles pediu que calquera necesidade de mantemento extra que 

lles xurdira e que non puideran sufragar co diñeiro de autoxestión que a puxeran no seu 

coñecemento, para que se puidera atender esa demanda. Di que nalgún caso se avisou pero 

que noutros non, e atopábanse de súpeto con centros nos que a herba estaba polas nubes e 

as árbores sen podar, cando, se houberan avisado, se lles ía a facer ese traballo.  

Lembra que, en canto ao tema do control de accesos, se o porteiro está por aí pode 

controlar, disuadir, pero non está dentro das súas funcións a vixilancia, igual que non o 

están moitas tarefas que fan como facer fotocopias,...  que por outra parte é algo que 

entende, porque ás veces é unha dinámica de anos, produto dun exceso de confianza. Di 

que non quere recriminar estas actitudes, pero si deixar claro que ás funcións ás veces non 

están claras. En todo caso está de acordo coa moción xa que é un tema que hai que 

solucionar axiña.  

Pedro Xosé Castañón pregunta se estes 9 meses se poden axustar ao curso escolar. Gorka 

Gómez responde que esa é a intención. Santiago Rodríguez comenta que se empezan en 

setembro, en maio rematan, co cal en xuño se o problema non está resolto doutra forma, 

vaise volver á situación actual. Gorka comenta que a intención é ir buscando a solución 

definitiva durante eses 9 meses.  

Acordo 

Acórdase aprobar por unanimidade a moción sobre os conserxes. 

 

4.10.- Moción de Antonio Vázquez Vázquez, Vicepresidente  do CEMV a través da 

Comisión de Equipamentos e Planificación Educativa sobre a oferta educativa. 

 

ANTECEDENTES: 

 

Despois de varios anos nos que a Comunidade Educativa pedira, de xeito reiterado, unha 

nova Zonificación para Vigo, no mes de decembro de 2017 a Consellería anuncia, como se 

pode observar no Anexo I, que o “Grupo de Traballo técnico de Educación da provincia de 

Pontevedra presentou  a proposta de zonificación a representantes da Comunidade 

Educativa de Vigo”. 

En abril do ano 2018 a Consellería cortou de forma abrupta todo tipo de diálogo sobre a 

zonificación, ata o día de hoxe. 

Dende esas datas os distintos sectores da Comunidade Educativa de Vigo, veñen 

demandando unha nova Zonificación. 

Por outra banda, vénse observando curso tras curso e nos diversos niveis educativos non 

universitarios unha escaseza na oferta educativa. 

En Ed. Infantil, a propia Asociación Galega de Escolas Infantís anunciaba na prensa un 

aumento da demanda que provocaba que algunhas aulas para o curso 23-24 estaban xa 

cubertas e con lista de agarda. E cómpre subliñar que o prazo de preinscrición aínda non 

comezou. A referida asociación pon en relación o aumento da demanda coa gratuidade 

anunciada pola Consellería de Educación, aínda que na gratuidade non se inclúe o comedor. 

En Educación Primaria, véñense producindo curso tras curso peche de unidades, mentres 

moitas aulas teñen unas ratios que consideramos excesivas. 

No ensino Secundario, leva o alumnado desprazándose a Valadares polo incumprimento da 

autoridade educativa de levar a cabo o compromiso de abrir un centro en Navia. 

En Formación Profesional tamén se vén producindo a petición da apertura de novos ciclos e 

de duplicar algún xa existente. Simultanemente dende sectores empresariais vense 

subliñando a carencia ou a insuficiencia de man de obra en distintos sectores. De tal xeito, 

que se está pensando en contratar persoal fóra do país. (A xeito de exemplo titular da Voz 

de Galicia do 5.02.23-.: “A falta de mano de obra local, la alternativa es contratar fuera. 

Galicia precisa cubrir 20.000 empleos ya, y 15.000 más en cuatro años”). De feito xa se 

plantexan facilidade  na reforma do regulamento da Ley de Extranjería, e, na mesma liña, a 

Xunta de Galicia pretende cubrir postos de traballo a través da “Estratexia Retorna” 

pensada para emigrantes e coa que se pretende “repatriar a máis de 30.000 traballadores do 

estranxeiro”. 

Parece evidente que a “terceira pata” debería ser o aumento das prazas de Formación 

Profesional, máxime en cidades coma a nosa na que a demanda deixa cada curso a un 

número significativo de persoas fóra do sistema por falta de prazas.  

Segundo os datos da última Enquisa de Poboación Activa (EPA) a taxa de paro é do 12,9 

%, subindo no caso da mocidade ata o 29,3. Asemade, hai diversas proxeccións de emprego 

que indican que no 2025 a metade das ofertas de emprego serían para tituladas e titulados 

de F.P. A pesar disto, a taxa de matriculación española de F.P, segundo o INE, é do 12 %, 

claramente inferior a dos países da OCDE (29%) ou da propia Unión Europea (25%). 

 

TEXTO: 
Por todo isto, o CEMV de Vigo propón: 

1.-Que se retome, a maior brevidade posible, o procedemento de diálogo e debate que 

remate coa aprobación dunha nova Zonificación. 

2.-Que se afronte, sen máis dilación, a construción dun Instituto de Ensino Secundario 

en Navia. 

3.-Que se amplíe a oferta educativa da cidade nos distintos niveis educativos non 

universitarios.  

4.- Rebaixar a ratio de alumnado por aula nos seguintes niveis educativos: Infantil, 

Primaria, Secundaria e Bacharelato. 

5.- Reducir as sesións de docencia en aula de 25 a 21 para o profesorado de Infantil e 

Primaria, e de 20 a 18 para as e os docentes de Secundaria e Bacharelato. 

 

*Achéganse como ANEXOS algúns titulares de prensa a través dos cales se pode ver cal 

foi o percorrido da zonificación en Vigo desde 2017.  

 

Bertila Fernández, a propósito desta moción, pregúntalle a Antonio Estévez acerca dun 

debate que recentemente se transmitiu na televisión local. Nel César Ares deu a entender 

que Vigo non necesita zonificación, que está moi ben así. Bertila pregunta entón cal é a 

situación actual, e se aquel equipo da Consellería que tanto estivera traballando sobre este 

tema segue activo. Antonio Estévez responde que aquel equipo fixera aquela proposta e que 

despois non se seguiu traballando. Antonio Vázquez recalca que Celso Currás xa non fala 

nin de zonificación, fala da necesidade facer un novo mapa escolar galego. Pregúntase por 

que en Pontevedra se puido facer unha zonificación en Pontevedra, con xuntanzas e con 

consenso e aquí non se pode. Di que el ten claro que eu aquí o que se está a facer é unha 

zonificación por detrás, a golpe de machada, facendo cambios como o de mandar ao 

alumnado de Navia a Valadares. A ver que pasa cando o IES de Valadares estea cheo, a ver 

que se fai co alumnado. E di que xa non quere entrar na formación profesional na que por 

certo a nova directora xeral ten enriba da mesa ampliar o número de centros integrados, 

incluído nesta cidade. E coma sempre estes cambios faranse sobre o 20 de xuño, cando xa 

non haxa tempo de reaccionar. E esta é a política da Xunta, validada, defendida e executada 

polo señor  Delegado Territorial da provincia de Pontevedra 

Bertila Fernández di que levan 19 anos traballando pola zonificación de Vigo, cunha 

implicación máxima e sempre recibindo ameazas, malas caras, desprezo,... e que non haxa 

intención de facer unha zonificación é unha falta de respecto  total.  

Yolanda González comenta se non habería posibilidade de convidar ao Xefe Territorial á 

xuntanza do Pleno, porque como o representante da Admón. non pode responder a moitas 

das cousas que se plantexan que o mellor era preguntarllas directamente a aquel. Antonio 

Vázquez di que el xa non espera nada, son 7 anos mentindo. Di que a Sra. Bravo Bosch xa 

anunciou que a zonificación estaba feita. Di que el pola súa parte, se o ano que vén segue 

neste Consello, vai propoñer que se abandone este tema, porque isto é esgotador. Porque 

son xa moitas mentiras. E é tan fácil como ir á prensa e facer unha recompilación de 

noticias e ver como van mentindo unha e outra vez. E lembra que xa no 2017 se enviou á 

Xunta por parte dun grupo de traballo unha proposta de zonificación que nin se contestou. 

Santiago Rodríguez comenta, con respecto ao comentado por Antonio Vázquez da 

transformación en centros integrados en Vigo, que se lle preguntou ao Xefe Territorial por 

este tema e negou que se fose facer. Antonio Vázquez explica que el ten información de 

que se se está traballando este tema e que el non se fía despois do que xa pasou no curso 

pasado en Vilagarcía. Non é que non se necesiten mais plazas de FP, pero pensa que o 

persoal docente ten dereito a saber cal vai ser o seu futuro. E para rematar comenta que, 

precisamente, a idea que plantexa Yolanda a ve difícil, xa que o Xefe Territorial ten por 

costume negar o que se lle pregunta e logo levalo a cabo. 

 

 

Acordo 

Acórdase aprobar por unanimidade a moción sobre a oferta educativa. 

 

 

Gorka Gómez despídese dos presentes xa que ten que ausentarse e substitúeo na 

presidencia a partir de agora Antonio Vázquez. Quedan a partir dese momento 13 persoas 

con dereito a voto. 

 

4.11.- Moción de Antonio Vázquez Vázquez, Vicepresidente  do CEMV a través da 

Comisión de Equipamentos e Planificación Educativa sobre homologacións e 

validacións. 

 

ANTECEDENTES: 

 

Os centros educativos de Vigo teñen visto incrementado no primeiro trimestre do presente 

curso académico o numero de alumnas e alumnos procedentes doutros países, 

especialmente de Latinoamérica, co curso xa empezado. Segundo informou o diario Faro de 

Vigo (7.01.2023, páxina 8), citando como fonte ao Servizo da Inspección Educativa de 

Vigo, houbo semanas nas que as solicitudes chegaron a 100. Nese número inclúense tanto 

as solicitudes de homologación de estudios da E.S.O, como validacións do nivel de 

Bacharelato para seguir cursando o propio bacharelato ou para matricularse en ciclos 

formativos de Formación Profesional. Ademais a previsión de solicitudes é dun posible 

incremento, dado que nos países latinoamericanos o curso académico coincide co ano 

ordinario. 

O termo medio na resolución deste tipo de solicitudes viña sendo de dous ou tres meses, 

con anterioridade ao incremento de solicitudes, co cal é posible que as próximas 

resolucións tarden mais tempo en aprobarse. 

Mentres non se resolven as citadas solicitudes de homologación e de validación,  o 

alumnado solicitante queda inscrito no centro con carácter provisorio. Tal situación non é 

desexable que se dilate no tempo, polo que sería desexable que o procedemento fose mais 

rápido. 

 

TEXTO: 
Diante da situación descrita, o CEMV demanda da Administración Educativa Galega que 

tome as medidas necesarias para que tanto as homologacións como as validacións se 

resolvan con maior celeridade, pois resulta sorprendente que na prensa se describa a 

A
S

IN
A

D
O

 P
O

R
: T

É
C

N
IC

O
 M

E
D

IO
 A

C
T

IV
ID

A
D

E
S

 C
U

LT
U

R
A

IS
 E

 E
D

U
C

A
T

IV
A

S
 -

 (
 P

E
D

R
O

 M
A

R
ÍA

 V
Á

Z
Q

U
E

Z
 IG

LE
S

IA
S

 )
  1

1/
12

/2
02

3 
13

:2
9:

42
 | 

C
O

N
C

. D
E

LE
G

A
D

A
 N

O
R

M
. L

IN
G

Ü
IS

T
IC

A
, E

D
U

C
A

C
IO

N
, R

R
.H

H
. E

 F
O

R
M

A
C

IO
N

 -
 (

M
A

R
IA

 O
LG

A
 A

LO
N

S
O

 S
U

Á
R

E
Z

 )
  1

2/
12

/2
02

3 
12

:4
9:

14
D

o
cu

m
en

to
 a

si
n

ad
o

Copia do documento - Concello de Vigo Data impresión:  13/12/2023 09:52 Páxina 18 de 24

24898-332 CSV: A2A833-E3382C-583E8F-ZC3799-C6Y2EW-FD

Pode validar e/ou obter copia electrónica do documento utilizando o código QR da esquerda ou o código de

verificación na dirección http://www.vigo.org/csv

https://sede.vigo.org/expedientes/formularios/consulta_csv.jsp
https://sede.vigo.org/expedientes/formularios/consulta_csv.jsp


19 
 

situación e, con todo, non se indique si se van tomar medidas para solventar a situación. 

Ademais, demandamos que se aumenten nos centros os procedementos de acollida e os 

reforzos educativos co conseguinte aumento da plantilla do profesorado (se hai aumento de 

alumnado desde que empezou o curso, a necesidade de docentes ten, polo xeral, que 

incrementarse). 

 

Antonio Vázquez comenta que a el lle chamou moito a atención ver esta publicación na que 

a inspección se está a queixar da problemática e non se explique como se vai solucionar o 

problema. Antonio Estévez aclara que en ningún caso a inspección nesa noticia se está 

queixando, que o que está claro é que houbo un aumento de solicitudes de homologacións, 

que entraron máis de 100 nunha semana, pero en ningún caso se fala en ton de queixa. 

Antonio Vázquez contesta que é claramente unha queixa porque senón nunca sairía na 

prensa. Ademais pensa que cando na noticia se di textualmente que “os prazos son 

excesivos” o que se está facendo é unha queixa. Antonio Estévez di que esas palabras non 

queren dicir nada, o artigo non o escriben os inspectores, ao que Antonio Vázquez lle 

replica que os xornalistas non van a sacar esta noticia da nada, que se falan deste tema é 

porque claramente alguén lle filtra a noticia, non é casualidade que esta noticia saia en 

prensa, e un 7 de xaneiro ademais. Que sentido ten que inspección saia a expor esta 

problemática na prensa? continúa Antonio Vázquez. E ademais, pensa que, se se saca esa 

noticia na prensa, e non é para queixarse senón para informar á cidadanía, o que se debe 

facer é que cando se resolve, se saia informando de que xa non existe o problema. Un 

xornalista non sabe o que está pasando na Comisión de escolarización da inspección de 

Vigo, claramente alguén o filtra. Para rematar Antonio Vázquez, lembra que,  en todo caso, 

o que se está facendo con esta moción é propor simplemente que se establezan uns períodos 

mais curtos, e que se mellore o procedemento, con medidas como a creación dunha 

Comisión de escolarización para alumnado  que veña do estranxeiro, neses momentos 

puntuais de moita afluencia. Antonio Vázquez pon o exemplo do alumnado que vén de 

Sudamérica, que chega en torno a decembro que é o seu período estival e é cando soen 

emigrar. Eses rapaces se se queren matricular nun centro e quedan a expensas dunha 

resolución definitiva, matriculados daquela maneira, nun curso que non lles corresponde, 2 

ou 3 meses, perderon a metade do curso. Non é que non estean escolarizados, pero ao 

mellor non o están onde deberían estar. E o que pasa é que agora hai un número de 

inmigrantes moito maior. Reitera que el non está criticando a ninguén. Só quere recalcar 

que hai unha situación susceptible de ser mellorada e que se pode mellorar e para iso se 

crearon as Comisións de Escolarización. 

 

Antonio Estévez di que non quere entrar a discutir as palabras de Antonio Vázquez pero é 

que algunhas das cousas que dixo parten de premisas que non son certas. Primeiro explica 

que non pode admitir que diga que a inspección educativa foi á prensa a publicar unha 

queixa, porque non é certo. Inspección educativa nunca publica nada e entrar a discutir cal 

é a fonte do xornalista parécelle absurdo. O representante da Administración Educativa 

continúa dicíndolle a Antonio Vázquez que está moi errado no procedemento de 

validacións. Non supón nada para o alumnado, porque este proceso é só para titulacións de 

ciclos formativos ou bacharelato. Secundaria non se valida se non está rematada. Se un 

alumno de Suramérica, que chega en decembro aquí, rematou a secundaria, nunca poderían 

entrar nin nun ciclo nin no bacharelato a mediados do curso, xa que isto non está permitido 

para ninguén. Teñen sempre que agardar a que se inicie o curso en setembro. Se veñen sen 

o título da ESO, xa non se require ningunha homologación, incorporaríanse na secundaria 

onde lles corresponda por idade. É por isto que non lle afecta en nada a un alumno que 

chegue en decembro que se resolva o proceso en maio ou xuño. E máis, continúa Antonio 

Estévez, aínda que se lle homologara en 10 días tería que esperar igualmente ao inicio do 

seguinte curso. Se se dese o caso de que chega no mes de setembro, ata un día antes do 

inicio do curso, e solicita unha homologación, dáselle unha autorización provisional 

condicionada para que curse o curso. Só está condicionado a que esa homologación que 

presenta se lle conceda favorablemente antes da avaliación final do curso. Antonio Vázquez 

pregunta que pasaría  se non se lle concede favorablemente, porque se se matricula nun 

ciclo e se ao final  non se lle valida o título, perde os seus estudos dese ano. Di que el 

coñece casos de alumnos que chegan a aprobar varios módulos dun ciclo e tiveron que 

renunciar a eses módulos  porque cando chegou a validación correspondente non tiña a 

titulación de entrada. Ese é un problema que existe, e desde a administración o que se 

pretende e rebaixar eses casos, pero existen. Antonio Estévez respóndelle que aínda que se 

resolvera en 5 días, se era desfavorable, nunca podería cursas ese ciclo de igual xeito.  

 

Santiago Rodríguez comenta que xa se ten dado o problema de completar unha formación e 

logo non poder ter a titulación porque non se concede a homologación. Antonio Estévez di 

que iso non é posible porque, salvo erro do centro, non se permite que o alumno faga a 

avaliación final sen que chegue a homologación favorable. O que si é certo é que se o 

problema de resolver tarde fose por causas imputables á administración, habería que 

resolver de xeito favorable ao alumno, pero os prazos cando se alongan, case sempre son 

por causa de que falta documentación e hai que requirila. Senón os prazos normais son 2 ou 

3 meses para resolver.  

 

Antonio Vázquez comenta que quere deixar claro que el non dixo que o que saíu na prensa 

o filtrara inspección, pero o que está claro é que o filtra alguén da Consellería. Que el a 

única crítica que sempre lle fixo á inspección é que ten que ser un corpo técnico pero ás 

veces non o é tanto.  

 

O Secretario intervén para solicitar que vaia rematando o debate e somete a moción á 

votación. 

 

Acordo 

Acórdase aprobar por maioría de votos (10 votos a favor e 2 votos en contra) a moción sobre 

homologacións e validacións. 

 

 

4.12.- Moción de Antonio Vázquez Vázquez, Vicepresidente  do CEMV a través da 

Comisión de Equipamentos e Planificación Educativa sobre o transporte escolar 
 

ANTECEDENTES: 

Na semana do 12 ao 18 do pasado mes de decembro, a Dirección Xeral de Tráfico realizou 

unha campaña de control do transporte escolar no ámbito xeográfico galego. Pois ben, dos 

371 autobuses controlados 190 (o 51,2%) foron denunciados con 359 expedientes 

sancionadores abertos, o cal supón que a maioría dos autobuses foron expedientados en 

máis dunha ocasión nun período de só 6 días. 

Como é habitual neste tipo de controles, as irregularidades de tipo administrativo son as 

que concentran o meirande número de denuncias. Son: non dispoñer da autorización 

especial para realizar transporte escolar, normalmente por non renovar a tempo a 

documentación pertinente, ou non ter subscrito un seguro de responsabilidade ilimitada, tal 

como establece a lexislación vixente. Estas dúas irregularidades supoñen o 60 % dos 

expedientes sancionadores abertos nesta campaña de control do transporte escolar. Pero 

tamén incluso hai casos de condutores que circulan sen puntos no seu carné de conducir. 

En canto ás sancións, a distribución provincial é a seguinte: 

 En Coruña foron sancionados 139 autobuses (73%), 

 En Pontevedra 33 (17,4%). 

 En Lugo 13. 

 En Ourense 5. 

En canto a taxa infractora (autobuses denunciados sobre o total dos controlados na 

provincia) os datos son os que seguen: 

 Coruña 83,2%, cun total de 293 denuncias. 

 Pontevedra 37,5% e 46  denuncias. 

 Ourense 16,6% e 7 denuncias. 

 Lugo 15,1% e 13 denuncias. 

Como aspecto positivo, a mesma DGT subliña que ningún condutor ou condutora deu 

positivo nos controis preventivos de alcohol. 

Por outra banda, nun número significativo de centros de ensino da nosa cidade véñense 

dando, fundamentalmente, tres eivas: 

 Incumprimento dos horarios establecidos. 

 Desaxustes nalgunhas paradas, que, en moitas ocasión, non están debidamente 

identificadas. 

 Existencia de coidadores e coidadoras con perfís inaxeitados. 

 

TEXTO: 
Á vista da situación descrita, o CEMV, ademais de manifestar a súa preocupación por unha 

situación que non só é grave, senón que se ve repetindo ao longo dos últimos cursos sen 

que teña habido melloras substanciais, vese na obriga de esixirlle á Xunta de Galicia, en 

xeral, e ás Consellerías implicadas (Educación e Transportes, fundamentalmente) que tome 

sen dilacións as medidas necesarias para poñer fin ás eivas descritas. 

 

Acordo 

Acórdase aprobar por maioría de votos (11 a favor e 1 abstención) a moción  sobre o transporte 

escolar. 

 

 

4.13.- Moción de Antonio Vázquez Vázquez, Vicepresidente  do CEMV a través da 

Comisión de Equipamentos e Planificación Educativa sobre a necesidade dunha 

Delegación Territorial de Educación en Vigo. 

ANTECEDENTES: 

 

No ano 2009 a Xunta de Galicia aproba a substitución das Delegacións Provincias da Xunta 

de Galicia  por Delegacións Territoriais co que se crea a Delegación Territorial de Vigo 

(decreto 245/2009 do 30 de abril, publicado no DOG do 1 de maio). En 2020 crearase a 

sexta en Ferrol. 

Artigo 1º.-Creación. 

1. Créanse as delegacións territoriais da Xunta de Galicia na Coruña, Lugo, Ourense, 

Pontevedra e Vigo, nas cales se integran todos os órganos, unidades e servizos da 

Administración periférica autonómica sitos no seu respectivo ámbito territorial, na forma 

establecida neste decreto. 

2. O seu ámbito territorial está delimitado pola respectiva provincia, salvo as delegacións 

de Pontevedra e Vigo. Á Delegación Territorial de Pontevedra correspóndenlle todos os 

concellos da provincia, coa excepción dos que se relacionan a seguir, que integrarán a 

Delegación Territorial de Vigo: Nigrán, Baiona, Fornelos de Montes, Gondomar, Pazos de 

Borbén, Mos, O Porriño, Redondela, Salceda de Caselas, Salvaterra de Miño, Soutomaior, 

Vigo, Cangas e Moaña. 

 

Polo tanto, o decreto dispoñía que o ámbito territorial da nova estrutura da Administración 

periférica estaría delimitado “pola respectiva provincia, salvo as delegación de Pontevedra 

e Vigo, de xeito que atribuía a Vigo as competencias de exercer a representación oficial da 

Xunta sobre un total de 14 concellos que integrarían, “cando menos nun principio”, a futura 

área metropolitana de Vigo. 

O certo foi que á hora de facer efectivo o decreto, e despois de queixas diversas de 

concellos que criticaban a creación da delegación de Vigo, esta púxose en funcionamento 

pero con delegacións territoriais de tres Consellarías, entre as que non se incluía a de 

Educación. 

Os concellos da área metropolitana superan o número de centros da provincia Lugo (178) e 

da de Ourense (157). Si se comparan tanto os datos de profesorado ou de alumnado a 

diferencia e maior. 

 

TEXTO: 
Diante disto, o CEMV considera que a Xunta de Galicia debería estudiar a implantación 

dunha Delegación Territorial de Educación de Vigo e a súa área metropolitana dependente 

da Delegación da Xunta en Vigo. 

 

Acordo 

Acórdase aprobar por unanimidade a moción sobre a necesidade dunha Delegación Territorial de 

Educación en Vigo. 

4.14.- Moción de Joel Covelo Gallego, Conselleiro polo sector usuarios/as, 

representante do alumnado, a través da Comisión do Alumnado sobre a necesidade 

de crear un Consello da Infancia e Adolescencia en Vigo. 

 ANTECEDENTES: 

En Vigo, a xaneiro de 2023 o padrón conta con 300.809 habitantes. A fecha 2 de febreiro 

de 2020 La Voz de Galicia publica un estudo que asegura que nese momento vivían en 

Vigo 49.771 mozos e mozas. Dato que estimamos medrará nos próximos anos. 

Desde que os alumnos contamos con representación neste Consello Escolar, vemos que 

existe gran inquietude entre a mocidade viguesa, que ten unha serie de reivindicacións 

que poucas veces son escoitadas polas persoas e órganos decisivos e de representación. 

O pasado 28 de marzo La Voz de Galicia publicaba unha entrevista a José María Vera, 

novo Director Executivo de Unicef que aseguraba que uns 32.000 nenos e mozos 

conforman en España os Concejos de Participación. Este asegura que “hay dos factores que 

hacen relevante a la juventud: uno es la influencia en las decisiones que les afectan. En el 

ambito deportivo, en el cultural, en el de infraestructuras, de transporte, de accesos... 

Quién va a saber mejor que ellos, que son el sujeto de esa actividad.” 

https://www.lavozdegalicia.es/noticia/sociedad/2023/03/27/jose-maria-vera-director-

ejecutivo-unicefadolescentes-seres-pegados-pantallas/00031679939743452339457.htm 

 

La Bezindalla, cooperativa de iniciativa social sita en Zaragoza, define os consellos 

municipais de Infancia e Adolescencia como “órganos oficiais e estables de participación 

cidadá e se rexen por un regulamento, formados por nenas, nenos e adolescentes do 

municipio que de maneira voluntaria, soen comprometerse uns dous anos co consello. 

https://labezindalla.es/que-es-un-consejo-municipal-de-infancia-y-adolescencia/ 

 

TEXTO: 

Por todo isto, instamos ao Concello de Vigo á creación dun Consello Municipal da 

Infancia e Adolescencia, que nos axude aos adolescentes a poder facer mais efectiva a 

participación dos mozos e mozas na vida política, cultural e deportiva e en tódolos 

ámbitos necesarios da nosa cidade. 

 

Acordo 

Apróbase por unanimidade a moción sobre a necesidade de crear un Consello da Infancia 

e Adolescencia en Vigo. 

 

5.- Preguntas e suxestións.  

Santiago Rodríguez informa de que se vén de presentar no Consello Escolar de  Galicia un 

anteproxecto dunha lei denominada Lei de educación na vida adulta, que claramente lle vai 

a afectar a esta cidade que ten a Escola de educación de adultos con mais alumnado de 

Galicia. Di que no anteproxecto non se cita para nada o sistema que hai agora implantado 

de educación de adultos, nin ás Escolas de Adultos nin aos nocturnos dos institutos, non 

aparecen para nada. Simplemente se fala dun ensino online e de formación a distancia. 

Antonio Vázquez comenta que isto está practicamente ultimado, e que seguro que se 

implante no vindeiro curso. Segue a idea do que se creo no seu momento do bacharelato de 

adultos centralizado no IES San Clemente, desaparición de clases presenciais e substitución 

por titorías 

Bertila Fernández quere lembrar que leva mais de 30 anos implicada nas Anpas, e sempre 

se preguntou porque é tan difícil a convivencia coa Administración Educativa. Si que en 

todo este tempo houbo momentos de comunicación máis fluída, por exemplo na época de 

Celso Currás ao que se fixo antes referencia, co cal tiveron unha boa experiencia. O que 

quere agora e pedir que volva esa convivencia, o diálogo, o entendemento, a comunidade 

educativa son todos e todas e hai que apostar por esa convivencia.  

Mª Aurora Alonso pregunta ao Secretario se teñen algún tipo de información acerca de que 

se desconvocase a folga de transporte prevista para o día seguinte, ao que este responde que 

non teñen novas. 

Xoán Xosé comenta que quere deixar constancia de que recibiu queixas do mal estado no 

que se atopan ás instalacións do Ceip Vicente Risco.  

Sen máis asuntos que tratar remata a sesión ás 20:05h. 

 

 

O SECRETARIO DO CEMV       Vº e Pr 

                                                                                        O PRESIDENTE DO CEMV 

 

 

 

 

Pedro Vázquez Iglesias       Gorka Gómez Díaz 

